
*** 
Словы ляцелі павольна           
З тваіх у мае вусны.
І як вынік — нічога не сказана.
Але так прыемна маўчаць.

*** 
Дожджык.
Людзі! Навошта вам зброя?
Ён жа такі бяскрыудны!
Давайце страляць ня будзем
Парасонамі у паветра.
Ён  жа зусім маленькі,
хоча гуляць з намі.
Дотык яго — знаёмства
І запрашэньне у госці.

*** 
Восень піша карціны
Лісьцем па зямле.
Восень даждамі шэрымі
Песьні пяе.
Восень вершы складае
Кроплямі па акенцы.
Восень, — яна мастачка
ў дзіравай сукенцы.

*** 
Нельга цалаваць позірк.
Нельга цалаваць словы.
Я цалую, цалую вочы,
Я цалую, цалую вусны,
Я цалую, цалую рукі…
Чаму нельга цалаваць рухі!?

*** 
Сум 

голас ляціць у пустэчу —
б’ецца аб сьценку.
Я намалюю вечнасьць 
Гэтага енку.

Падаюць хворыя кроплі.
Чорныя птахі
Маюць адвечную мару:
Сонныя дахі.

Падаюць мокрыя гукі
Мне на далоні.
Я адчуваю іх рухі —
Жоўтыя стогны.

(недзе далека твой голас,
Вусны ды рукі…)
Падаюць хворыя кроплі.
Шэрыя гукі.

*** 
Стары замак.        
Ліпень лісьце сыпле з ліпы
Паміж лісьця — рэшткі неба
Постаць стомленага дрэва
Паміж лісьця — мае сьлезы 
Мае цела
Праціналі
Сотні дзідаў
Сотні стрэлаў

Толькі кроў не палілася
Мае сэрца
Забівалі
Сотняй рухаў
Сотняў словаў
Засталася! Засталася
Дзіўна дзіўна вельмі дзіўна
Мая здольнасьць усьміхацца
Гэтым камяням самотным
Гэтым дрэвам гэтай стоме

Паміж лісьця я
Я губляю
Рукі вочы
Працякаю
У неба
(мне бы!)
Не пасьпею
Засыхаюць
Чыісьці сьлёзы
Паміж целаў.

***  

Я слухала мелёдыю.      
Яна лілася з неба
Хвалямі летняга дажджу.
Яна плыла па вуліцах
І асядала ў лужынках…
Незабыўны рытм яе
Шукайце ў гэтым вершы.

*** 

Танцуе восень   
За маім домам
Калмаціць вочы 
Рудым сабакам
Халодным ветрам
Ціхмяным лісьцем
Барвовым шэптам
Цячэ па твары
Ля ног кладзецца

Хвастом халодным
Рудою поўсьцю
Цалуе вочы
У голым лісьці
У мокрым лісьці
Руды сабака
Сьпіць          

*** 

Вочы могуць маніць
Словамі безважкімі й халоднымі
Вусны могуць маніць
Дакрананьнямі мяккімі
Й пяшчотнымі
Рукі могуць маніць
Пацалункамі мармуровымі
Па-за межамі раніцы
Адбываецца вялікая гульня

*** 

Ты — цень.
Ты толькі нечы цень.
Ты — подых ветру ў горадзе вячэрнім.
Праходзіць позірк мокры праз цябе
І бачыць дрэвы, дождж і адгалоскі неба.
Я ведаю на памяць нечы цень:
Вачэй малюнак
І адбітак думак,
І згадкі ўсьмешак,

І аповесьць пальцаў,
І вусны вершаў
Ведаю на памяць…
Я ведаю:
Ты просты нечы цень.
Ты —
Адзінокі цень сябе самога.

*** 

Здрада 

Учора мяне цалавалі
Твае словы,
Твой позірк,
Рукі твае.
Учора я патанала
Ў абдымках тваіх вачэй,
Слухала размову
Тваіх пальцаў.

Сеньня мяне цалуе дождж.
Абдымае за плечы
Бясконцымі халоднымі
Рукамі…
Ці даруеш мне здраду?

*** 

Дакрананьнем пяшчотным
Позірк праложыць шлях.
Усьмешкі змогуць у даўгіх
Валасах захавацца.
Я люблю паміраць у гэтых 
Цёплых руках,
І ў гэтых лагодных вачах
Люблю нараджацца.

*** 

Дрэвы нараджаюцца ў поўню
Дрэвы сябруюць з ветрам
Дрэвы плачуць лістотай
Дрэвы гавораць шэптам
Дрэвы моляцца небу
Дрэвы сьпяваюць песьні
Дрэвы хаваюць вочы
Дрэвы сьмяюцца ўвесну
У дрэваў тонкія пальцы

У дрэваў нязграбныя вусны
Дрэвы 
            кахаюць 
                           аднойчы

*** 

Сьмецьце ўчарашніх думак
Сумненьняў і спадзяваньняў
Растрэсена па падлозе
Забілася пад канапу
Я знаходжу ў шафе
Згубленае пачуцьце
Дзіўнае і незразумелае
Да таго ж

Сапсаванае мольлю
(рэшткі Новага году
На паліцах шырокіх вуліц)
Думаю, трэба прыбрацца

*** 

Самотныя погляды
Птушыных вочак
На маім дрэве
На маім зледзянелым дрэве
У акне трамвая
На маім крыштальным дрэве
Пад адвечным небам
На маім апошнім дрэве
Самотныя погляды

*** 

Тытуневыя пальцы
Мертвага матыля
Пакідаюць чорныя адбіткі
На белым вэлюме сноў
Ізноў
Не хочацца прачынацца
Ізноў
Тытуневыя пальцы

*** 

хай мяне загайдаюць хвалі
І адвечную песьню сьпяюць.
Гэта будзе няхай калыханка,
Што ахутвае нанач зямлю.
Мае цела акутаюць словы
Зразумелай невучанай мовы.

*** 

Сёньня зноўку плачуць дрэвы,
Сёньня зноўку стогне вецер,
Сьнег ўздыхае пад нагамі,
Раніцай прыходзіць вечар.
Сёньня зноўку небу цяжка
Утрымацца і ня ўпасьці.
Сеньня зноўку стыне нешта,
Разрываючы на часткі.

*** 

Верш пра сьнег першы і сьнег апошні.

Я намалюю казку пра першы сьнег
Я прасьпаваю песьню пра сьнег апошні
А паміж першым і апошнім-ты
А паміж небам і зямлею-восень
І паміж мной і табою-сьнег
Белыя дрэвы кідаюць на плечы сьнежкі
Белыя дрэвы лепяць са словаў верш
Белыя дрэвы страсаюць пушыстае песьні

Ціхія словы. Растануць пад сьнегам вусны,
І засьмяюцца ўнізе цені ад вецьця
Белыя-белыя дрэвы. Мяккія людзі.
Лепяць няўлоўнае шчасьце самотныя дзеці.

*** 

Ліхтары нараджаюць сьвятло
У зімовы вечар густы
Спіць трамвай у замерзлым дэпо
Між радкоў чытаешся ты
Я вучуся прымаць і хаваць
У зацішшы вясновых завей
Я не дам ліхтарам паміраць
Пры сьвятле запаленых вей

*** 

Навошта выпаліў траву?
Ты знаееш, як гэта балюча,
Калі гарыць чужое цела.
(я жыць інакш не захацела,
Ды і наўрадці захачу.)
Навошта выпаліў траву?
Клыкі паказваюць каштаны
Ты знаеш: ім баліць таксама
Пры разьвітаньні з белай ранай

У непрыгожую вясну.
Навошта выпаліў траву?
А словы мовіць так балюча.
І слова вымавіць баюся.
Я лепей словы напішу:
Навошта выпаліў душу?..

*** 

Паема

Я сумёцік
маленькі ды белы
я жыву 
            паміж 
                       дрэваў

я маю 
чырвоныя вочкі
блакітныя вусны
я заўсёды
галёдны, халёдны,
няўклюдны.

Нехта
Вялікі ды чорны
з-пад зямлі

Выпаўзае павольна
Марудна.
Ён
      жадае
                 жадае
                             жадае…



Літаратурна-мастацкае выданне
Другі фронт мастацтваў
КУХарЭВІч Сьвятлана

Шчыра
Вершы

Адказны за выпуск Уладзімір Гніламёдаў; Рэдактар Валянцін Акудовіч; Дызайн вокладкі Юрый Круглiкаў; 
Вёрстка Наста Ганакова; Карэктар Вiка Трэнас

Падпісана да друку 09.02.2009. Фармат 
Папера афсетная. Гарнітура “Candara”. Друк афсетны.

Ум. друк. арк. 2,4. Ул.-выд. арк 1,5. Наклад 200 асоб. Замова

Прыватнае выдавецкае унітарнае прадпрыемства “Галіяфы”.
ЛИ № 02330/0150300 ад 08.04.2008.

Вул. Брылеўская, 11-44, 220039, г. Мінск.
E-mail: vish@bk.ru   www.goliafy.com

Сумеснае таварыства з абмежаванай адказнасцю “Медисонт”.
ЛП № 02330/0056748 ад 22.01.2004.
Вул. Ціміразева, 9, 220004, г. Мінск. 



Кніжная серыя “Другі фронт мастацтваў”, заснаваная ў 2000 год-
зе суполкай радыкальных літаратараў “SCHMERZWERK”

За 9 гадоў выйшлі кнігі аўтараў:
Альгерда Бахарэвіча, Юрася Барысевіча, Адама Глобуса, Вальжыны Морт, 
Алеся Бычкоўскага, Сяргея Кавалёва, Змітра Вішнёва, Іллі Сіна, Вікі Трэнас, 
Вольгі Гапеевай, Валянціна Акудовіча, Віктара Жыбуля, Джэці (Веры Бурлак), 
Пятра Васючэнкі, Міхася Башуры, Ірыны Шаўляковай, Уладзіміра Боські, Ган-
ны Кісліцынай, Людкі Сільновай, Сэмюэля Бэкета (пераклад Віталя Вора-
нава), Андрэя Бурсава, Андрэя Хадановіча, Леры Сом, Усевалада Гарачкі, 
Дзяніса Хвастоўскага, Андруся Белавокага, Змітра Пляна, Таццяны Нілавай, 
Аляксея Чубата.



Выдавецтва “Галіяфы” рыхтуе да друку (2009 — 2010) наступныя 
выданні

Серыя “Другі фронт мастацтваў”:
– Валянцін акудовіч. “Дыялогі з Акудовічам”. Размовы, дыскусіі, рэфлексіі 
і палемікі;
– аляксей Талстоў. “Мінакі”. Раман;
– Пятро Васючэнка. “Ад тэксту да хранатопа”. Артыкулы, эсэ, пятрогліфы;
– Мікола Касцюкевіч. “Колеры”. Паэзія і проза;
– Юрась Пацюпа. “Зялёны яблык”. Тэксты, інтэрпрэтацыі, каментары;
– Зміцер Плян. “Фрагмэнты закаханага”. Паэзія;



– алесь Туровіч. “АКТ”. Маніфесты, артыкулы, эсэ, даклады;
– Ілля Сін. “Тэатральныя дэманы”. Кніга трансгрэсіўнай прозы;
– Ілля Сін. “Ці баліць папяроваму чалавечку?”;
– Міхась Башура. “Стойкі алавяны ваяка”. Вершы і проза;
– Зміцер Вішнёў. “Замак пабудаваны з крапівы”. Раман;
– Юрась Барысевіч. “Ілюмінацыі”. Афарызмы і мініяцюры;
– Юрась Барысевіч. “Шэрае сонца”. Доследы літаратурна-мастацкага 
андэграўнду;
– Віка Трэнас. “Лабірынт”. Крытыка;
– Вольга Гапеева. “Непараўнальная лінгвістыка. Асновы”. Проза;
– Інэса Кур’ян. “Бэзавы бамжак”. Раман;



– Ірына Шаўлякова. “Сапраўдныя хронікі Поўні”. Артыкулы, эсэ;
– Міхась Южык. “Баль на канаце”. Крытыка.
– Віктар ываноў. “Асарці”. Проза, п’есы, паэзія;
– анка Упала. “Каворная сьвішнасьць”. Казкі для дарослых;
– Віктар Жыбуль. “Стапэліі”. Вершы;
– Віктар Жыбуль. “Дзяцел і дупло”. Вершы;
– Вера Бурлак. “Дзеці і здані”. Вершы, апавяданні, п’ескі;
– андрэй Федарэнка. “Сечка”. Эсэ;
– Уладзімір Гніламёдаў. “Паэзія: набыткі і тэндэнцыі”. Навуковыя 
даследаванні;
– Сяргей Кавалёў. “Пачвара ў рэліктавым лесе”. Крытыка;
- адам Глобус.“Новае неба”. Вершы;



- Усевалад Гарачка. “Багі і героі”. Вершы, апавяданні, п'еска;
- Ярыла Пшанічны “Пішчавыя лішкі”. Вершы.

Серыя “адсутнае беларускае мастацтва”:
– Пятро Васілеўскі. “Рэтраперспектыва”. Артыкулы, эсэ;
– Віктар Жыбуль. “Жыцьцяпіс беларускага футурыста”. Дакумэнтальны 
нарыс пра Паўлюка Шукайлу.

Серыя “Калекцыя беларускай фантастыкі”:
– Серж Мінскевіч. “Сад замкнёных гор”. Квазіфэнтэзі;
– алесь Бычкоўскі. “Анамалія”. Фэнтэзі.



Серыя “Партрэты польскай літаратуры”:
– “Вертыкальны трыпціх”: Польская авангардная паэзія (пераклад 
І. Кур’ян).

Дзіцячая серыя “Сланечнікі”:
– алан аляксандр Мілн. “Файны Пуф і ўсе, хто з ім” (пераклад з англійскай 
І. Кур’ян);
– алан аляксандр Мілн. “Паветка на Пуфавым узлеску” (пераклад з 
англійскай І. Кур’ян).


	kuh
	pap-rev.pdf



